
[bookmark: _Toc229748327]I Uvod

Smjernice za sprečavanje sukoba interesa u pravosuđu (u daljem tekstu: Smjernice) usvojene su od strane Visokog sudskog i tužilačkog vijeća Bosne i Hercegovine (u daljem tekstu: VSTV BiH ili Vijeće) u julu 2016. godine. U septembru 2019. godine, VSTV BiH je usvojilo dokument “Institucionalni mehanizmi i evidencije za provedbu Instrumenata za praćenje primjene Smjernica za sprečavanje sukoba interesa u pravosuđu“. Instrumenti za praćenje primjene Smjernica za sprečavanje sukoba interesa u pravosuđu (u daljem tekstu: Instrumenti) predstavljaju alat za monitoring primjene Smjernica u pravosudnim institucijama, koji se zasnivaju se na šest grupa indikatora. VSTV BiH je inicijalno usvojio Instrumente koje je sačinio Projekt USAID-a „Pravosuđe protiv korupcije“ (u daljem tekstu: Projekt) na osnovu Smjernica, a u sklopu realizacije Plana rada Radne grupe za unapređenje integriteta i odgovornosti nosilaca pravosudnih funkcija. Instrumenti obuhvataju sljedeće grupe indikatora: 
A. Nespojivost i dodatne aktivnosti nosilaca pravosudnih institucija, 
B. Izvještavanje o imovini, prihodima, obavezama i interesima, 
C. Primanje poklona  i drugih koristi,
D. Kontakti sa trećim licima i zloupotreba povjerljivih informacija, 
E. Nepotizam i 
F. Edukacija i razvoj svijesti o sprečavanju sukoba interesa u pravosuđu. 

Priroda Smjernica i Instrumenata obavezuje sve pravosudne institucije i sve druge relevantne institucije koje djeluju unutar pravosuđa u Bosni i Hercegovini na saradnju u realizaciji primjene Smjernica i praćenju njihove primjene.

Smjernice za sprečavanje sukoba interesa u pravosuđu
Smjernice predstavljaju skup preporuka i praktičnih mjera namijenjenih nosiocima pravosudnih funkcija, s ciljem da im pomognu u prepoznavanju, razumijevanju i pravilnom postupanju u situacijama koje mogu dovesti do sukoba interesa. Njihova svrha je da ukažu na moguće rizike od konflikta između privatnog, odnosno ličnog interesa nosioca funkcije i javnog interesa koji proizlazi iz obavljanja pravosudne dužnosti. Ove smjernice polaze od realne pretpostavke da postojanje privatnog interesa nije uvijek moguće izbjeći, ali ističu važnost njegovog pravovremenog identifikovanja, transparentnog objelodanjivanja i korištenja odgovarajućih mehanizama za upravljanje takvim situacijama. Nastoji  se spriječiti svaka mogućnost zloupotrebe službenog položaja ili nezakonitog pribavljanja koristi, bilo za samog nosioca pravosudne funkcije ili za osobe s kojima je interesno povezan.
Također, Smjernice imaju važnu edukativnu i preventivnu funkciju, jer podstiču izgradnju profesionalne etike, lične odgovornosti i svijesti kod nosilaca pravosudnih funkcija o značaju očuvanja nepristrasnosti, integriteta i povjerenja javnosti u pravosuđe. Posebna pažnja posvećena je i situacijama koje mogu predstavljati stvarni, potencijalni ili percipirani sukob interesa, naglašavajući potrebu za odgovornim i transparentnim djelovanjem u svim takvim okolnostima.
Smjernice se odnose na  slijedeće oblasti:
a. Nespojivost i dodatne aktivnosti nosilaca pravosudnih institucija
b. Izvještavanje o imovini, prihodima, obavezama i interesima
c. Primanje poklona i drugih koristi
d. Kontakti sa trećim licima i zloupotreba povjerljivih informacija
e. Nepotizam
f. Razvoj svijesti i edukacija o sukobu interesa u pravosuđu.
Namjena Instrumenata jeste da omoguće sistematsko praćenje implementacije Smjernica unutar pravosudnih institucija te da pruže uvid u stepen njihove primjene i ostvarene rezultate. Ovi Instrumenti služe kao alat za mjerenje napretka u primjeni preporučenih mjera, pri čemu se posebno uzima u obzir postojeći institucionalni okvir, tehnička rješenja za unos, obradu i analizu podataka, kao i sistem izvještavanja prema VSTV-u BiH.
Analiza podataka prikupljenih putem Instrumenata ima za cilj da ojača njihovu upotrebu u praksi, pružajući pravosudnim institucijama smjernice i podršku u primjeni, dok istovremeno omogućava VSTV-u BiH da vrši nadzor nad provođenjem Smjernica i da, na osnovu pouzdanih informacija, planira buduće mjere i preporuke.
Na sjednici održanoj 29. decembra 2020. godine, VSTV BiH je usvojilo zaključak kojim se nalaže distribucija dokumenta pod nazivom “Institucionalni mehanizmi i evidencije za provedbu Instrumenata za praćenje primjene Smjernica za sprečavanje sukoba interesa u pravosuđu” svim relevantnim pravosudnim tijelima. 
Ovaj dokument, prethodno usvojen na sjednici Vijeća održanoj 4. i 5. septembra 2019. godine, predstavlja ključni element za implementaciju Instrumenata, te se od pravosudnih institucija — uključujući sudove, tužilaštva, centre za edukaciju sudija i tužilaca u F BiH i RS (CEST-ovi), Ured disciplinskog tužioca i odgovarajuće odjele VSTV-a BiH — zahtijeva da uspostave i redovno vode evidencije i registre počevši od 2021. godine. 
VSTV BiH je obavezalo rukovodioce pravosudnih institucija da imenuju odgovorna lica za praćenje provođenja Instrumenata. Preporučeno je da se za ovu ulogu imenuju sekretari pravosudnih institucija, ukoliko je to moguće, s ciljem da se obezbijedi kontinuitet, odgovornost i dosljedna primjena Instrumenata na nivou institucije.
[bookmark: _Toc229748328]II Analiza dostavljenih podataka za 2025. godinu

Analiza provedbe Instrumenata za 2025. godinu izrađena je u mjesecu martu 2026. godine s ciljem informisanja Stalne komisije za etiku, integritet i odgovornost sudija i tužilaca u daljem tekstu: Stalna komisija), kao i VSTV-a BiH.
Odjel za disciplinske postupke i etiku nosilaca pravosudnih funkcija (u daljem tekstu: Odjel), dana 05. januara 2026. godine dostavio je svim rukovodiocima pravosudnih institucija Instrumente u MS Excel formatu, neophodne za uspostavu i vođenje relevantnih evidencija:
· [bookmark: OLE_LINK1]Evidencija dodatnih aktivnosti NPF
· Evidencija o prijemu poklona NPF i uposlenika
· Evidencija o ostvarenoj ex parte komunikaciji NPF i uposlenika
· Evidencija o istupima u javnosti NPF
· Evidencija o prijavama i izrečenim disciplinskim mjerama protiv osoblja koje radi pod nadzorom NPF
· Evidencija o izuzećima NPF
· Evidencija o obukama iz oblasti sukoba interesa i pravosudne etike 
· Evidencija prijava Uredu disciplinskog tužioca i evidencija izrečenih mjera disciplinskih komisija.
Takođe, podsjetio je na zaključke Vijeća od 29. decembra 2020. te od 22. i 23. marta 2023. godine, naglašavajući da se Instrumenti za praćenje primjene Smjernica za sprečavanje sukoba interesa u pravosuđu koriste kontinuirano. Njihova primjena ima za cilj unapređenje kvaliteta evidencija kroz blagovremeno unošenje potpunih podataka, što podrazumijeva evidentiranje u stvarnom vremenu, odmah po nastanku informacije. Odgovornost za dosljedno evidentiranje snose nosioci pravosudnih funkcija.
Cilj dostave bio je da pravosudne institucije, centri za edukaciju sudija i tužilaca u F BiH i RS, Ured disciplinskog tužioca (UDT), kao i Odjel redovno vode evidencije o relevantnim informacijama koje nastanu tokom godine, te da ih početkom godine dostave Vijeću za prethodnu godinu.
Evidenciju prijava i izrečenih mjera disciplinskih komisija trenutno vode Ured disciplinskog tužioca i Odjel.
Evidencije za 2025. godinu dostavile su sve pravosudne institucije, kao i centri za edukaciju sudija i tužilaca Republike Srpske i Federacije Bosne i Hercegovine (U daljem tekstu: CEST RS/FBiH).
Shodno dostavljenom, analiza je podijeljena u tri dijela, na način da su u prvom dijelu analizirani podaci iz evidencija pravosudnih institucija, u drugom dijelu su analizirani podaci dostavljeni od strane CEST-ova, a u trećem dijelu su analizirani podaci UDT-a i Odjela. 


[bookmark: _Toc229748329]1. Evidencije pravosudnih institucija

Za 2025. godinu, sve pravosudne institucije, ukupno njih 102 su dostavile evidencije (100%).
Najviše podataka iz evidencija možemo posmatrati i analizirati o izuzećima NPF i dodatnih aktivnosti NPF, s obzirom da najviše podataka se odnosi na ove dvije kategorije, dok ostalih evidencija o podacima koji se prate u skladu sa instrumentima, nema ili ih ima u veoma malom broju.
U sljedećoj tabeli su prikazani unosa pravosudnih institucija u evidencije za protekle 4 godine, po vrsti indikatora.
	Evidencije
	2025
	2024
	2023
	2022

	Evidencija dodatnih aktivnosti NPF
	450
	445
	384
	617

	Evidencija o prijemu poklona NPF i uposlenika
	2
	2

	7
	5

	Evidencija o ostvarenoj ex parte komunikaciji NPF i uposlenika 
	2
	11
	8
	2

	Evidencija o istupima u javnosti NPF 
	111
	76

	78
	66

	Evidencija o prijavama i izrečenim disciplinskim mjerama protiv osoblja koje radi pod nadzorom NPF 
	10
	8
	12
	9

	Evidencija o izuzećima NPF 
	1.981
	 1.899
	1.550
	1.518

	UKUPNO
	2.549
	2.441
	2.039
	2.217


TABELA: PRIKAZ DOSTAVLJENIH PODATAKA ZA PERIOD OD 2022. DO 2025. GODINE

[bookmark: _Toc229748330]1.1 Evidencija o izuzećima NPF

Smjernice podsjećaju na zakonske osnove za izuzeće nosilaca pravosudnih funkcija, ali istovremeno ističu i dodatne etičke razloge zbog kojih se izuzeće može tražiti s ciljem sprečavanja sukoba interesa i očuvanja nepristranosti u njihovom postupanju, te takođe podsjećaju na obavezu NPF da sami traže svoje izuzeće kada za to postoje zakonski i etički razlozi. 
Prema podacima dostavljenim od strane pravosudnih institucija, u toku 2025. godine zahtjeve za izuzećem evidentiralo je ukupno 98 pravosudnih institucija.
U toku 2025. godine evidentirano je ukupno 1981 zahtjeva za izuzeće NPF od čega je prema dostavljenim evidencijama njih 1224. podneseno od strane NPF, dok podatke za 4 pravosudne institucije nedostaju jer odgovor na pitanje da li je zahtjev za izuzeće podnesen od strane sudije nije dostavljen. Dakle od ukupnog broja podnesenih zahtjeva 62% je podneseno od strane NPF. 
Od ukupno 1981. zahtjeva za izuzeće, njih 1267 je usvojeno, dok je 677 zahtjeva Rješenjem odbačeno ili odbijeno. Za 14 zahtjeva, ishoda postupka odlučivanja nije bilo, jer su predmeti svakako dodijeljeni u rad drugom NPF iz razloga što sudija čije je izuzeće traženo trenutno ne obnaša dužnost sudije tog suda, dok za ostalih 29 zahtjeva u 8 pravosudnih institucija, ishod postupka odlučivanja nije dostavljen u evidencijama.

Grafikon 1: Prikaz izuzeća nosilaca pravosudne funkcije
Analizom usvojenih zahtjeva za izuzeće u odnosu na zahtjeve podnesene od strane NPF,  može se uočiti da su uglavnom zahtjevi koje podnose NPF osnovani i da se u najvećoj mjeri u tim situacijama donosi Rješenje o izuzeću, dok zahtjevi podneseni od strane stranaka ili punomoćnika u postupcima bilo sudskim ili tužilačkim su u većini neosnovani i samo manji broj tih zahtjeva se okonča donošenjem Rješenja kojim se zahtjev za izuzeće usvaja.
U sudovima je podneseno ukupno 1781 zahtjeva za izuzeće, od čega je 1180 zahtjeva usvojeno, a 575 odbačeno/odbijeno, s tim da se jedan zahtjev za izuzeće odnosi na predsjednika suda i isti je odbijen. Od ukupnog broja zahtjeva za izuzeće, njih 1129 je podneseno od strane sudija. 
U tužilaštvima je podneseno ukupno 200 zahtjeva za izuzeće, od čega je 81 zahtjev usvojen, a 102 odbačeno/odbijeno, s tim da se 6 zahtjeva za izuzeće odnosi na glavnog tužioca gdje su 4 zahtjeva usvojena i 2 odbijena. Od ukupnog broja zahtjeva, njih 95 podneseno je od strane tužilaca. 
U analiziranom periodu za 2025. godinu najviše zahtjeva za izuzeće evidentirano je u Osnovnom sud Brčko distrikta BiH – 132 (123 usvojenih zahtjeva – 93,18%), zatim u Općinskom sudu u Mostaru sa 128 zahtjeva za izuzeće (104 usvojenih zahtjeva – 81,25%), u Općinskom sudu u Sarajevu - 109 (35 usvojenih zahtjeva – 32,11%),  u Općinskom sudu u Tuzli - 100 (67 usvojenih zahtjeva – 67,00%), u Osnovnom sudu u Banjoj Luci – 85 (53 usvojena zahtjeva – 62,35%). Prema dostavljenim podacima institucija, može se zaključiti sljedeće: 1.261 zahtjev za izuzeće je usvojen (65,06%), 677 zahtjeva je odbijeno/odbačeno (34,39%), dok 43 unosa vezana za zahtjeve o izuzećima ne sadrže adekvatne podatke za obradu (0,021%). 
Također, podaci o izuzećima mogu poslužiti kao vrijedan izvor informacija za VSTV BiH prilikom procjene efikasnosti i kvaliteta rada sudova i tužilaštava, kao i u okviru procesa planiranja i upravljanja pravosudnim sistemom. Važno je napomenuti da se broj zahtjeva za izuzeće treba tumačiti u kontekstu veličine svake pravosudne institucije, broja nosilaca pravosudnih funkcija zaposlenih u njoj, kao i nadležnosti i veličine jurisdikcije koju ta institucija pokriva. Takav pristup omogućava relevantniju i objektivniju interpretaciju prikupljenih podataka i pridruženih indikatora.
Prema podacima koji su dostavljeni kroz evidencije o broju ukinutih sudskih odluka, može se zaključiti da je na manji broj odluka uložena žalba, a da odluke nisu ukinute zbog nepoštovanja pravila o izuzeću. 

[bookmark: _Toc229748331]1.2 Evidencija dodatnih aktivnosti NPF

Prema Smjernicama, dodatne aktivnosti predstavljaju sekundarne djelatnosti nosilaca pravosudne funkcije  koje podliježu određenim ograničenjima u pogledu sadržaja i prihoda, u cilju očuvanja integriteta pravosudne funkcije i sprečavanja mogućih sukoba interesa. 
Članom 83. Zakona o VSTV-u propisano je koje dodatne aktivnosti može obavljati NPF u toku i van radnog vremena, odnosno koje su to spojive dodatne aktivnosti, dok član 82. reguliše zabranu vršenja nespojive funkcije.

Na osnovu podataka koje su dostavile pravosudne institucije, u 2025. godini, ukupno je evidentirano 450 dodatnih aktivnosti 149 NPF. Analizirajući odvojeno podatke za sudove i tužilaštva ukupno je obavljeno 317 dodatnih aktivnosti od strane 99 sudija, a 133 dodatnih aktivnosti od strane 50 tužioca.

Posmatrajući dostavljene podatke prema nivou pravosudnih institucija, podaci su sljedeći:
Sud Bosne i Hercegovine, 10 sudija obavilo je ukupno 23 dodatne aktivnosti; Vrhovni sud Federacije BiH, 17 sudija obavilo je ukupno 87 dodatnih aktivnosti; Vrhovni sud Republike Srpske, 12 sudija obavilo je ukupno 24 dodatne aktivnosti; Kantonalni sudovi, u 8 sudova, 20 sudija obavilo je ukupno 84 dodatne aktivnosti; Okružni sudovi, u 4 suda, 17 sudija obavilo je ukupno 51 dodatnu aktivnost; Općinski sudovi, u 9 sudova, 20 sudija obavilo je ukupno 36 dodatnu aktivnosti; Osnovni sud, u 2 suda, 3 sudija obavilo je ukupno 12 dodatnih aktivnosti; Tužilaštvo Bosne i Hercegovine, 8 tužilaca obavilo je ukupno 23 dodatne aktivnosti; Federalno tužilaštvo F BiH, dvoje tužilaca je obavilo 4 dodatne aktivnosti; Republičko tužilaštvo RS, 7 tužilaca je obavilo 12 dodatnih aktivnosti; Kantonalna tužilaštava, u 6 tužilaštava, 24 tužilaca obavilo je ukupno 73 dodatnih aktivnosti; Okružna javna tužilaštva, u 2 tužilaštva, 9 tužilaca obavilo je ukupno 21 dodatne aktivnosti.
Prema dostavljenim podacima, najviše dodatnih aktivnosti je evidentirao Vrhovni sud FBiH - 87 za analizirani period 2025. godine.
Imajući u vidu pobrojane institucije, od ukupno 102 pravosudne institucije, informacije o dodatnim aktivnostima nisu dostavile pravosudne institucije Brčko distrikta BiH, dva okružna i dva kantonalna suda, 24 općinska i 14 osnovnih sudova, okružni privredni sudovi u Republici Srpskoj, kao i tri kantonalna i tri okružna tužilaštva.

Analizom dostavljenih podataka utvrdilo se da se radi o dodatnim aktivnostima koje su spojive sa funkcijom sudije, odnosno tužioca i to su najčešće stručne i obrazovne aktivnosti.

Takođe, NPF dostavili su podatke da li se radi o plaćenim ili neplaćenim aktivnostima uz navođenje visine naknade koju su primili za plaćene aktivnost.



Grafikon 2: Dodatne aktivnosti sudija


[bookmark: _Toc229748332]
Grafikon 3: Dodatne aktivnosti tužilaca
[bookmark: _Toc229748333]1.3 Evidencije o istupima NPF u javnosti
Analizom dostavljenih podataka koji se odnose na istupe nosilaca pravosudnih funkcija u javnosti utvrđeno je da je 13 sudova i 16 tužilaštava evidentiralo pojedinačne javne istupe NPF. Ukupno je evidentirano 111 javnih istupa od strane 49 nosilaca pravosudnih funkcija, od čega su sudovi evidentirali 26 javnih istupa koji se odnose na 25 sudija, dok su tužilaštva evidentirala 85 javnih istupa od strane 24 tužioca. Analizom je također utvrđeno da su određeni nosioci pravosudnih funkcija imali dva ili više javnih istupa.
Evidentirani javni istupi uglavnom su se odnosili na predstavljanje izvještaja o radu sudova, održavanje konferencija za medije, posjete ministarstvima pravde, komentare povodom donošenja novog zakona o zaštiti od nasilja u porodici, dok se jedan javni istup odnosio na izvršenje sankcije rada za opće dobro na slobodi. Također, evidentiran je i jedan istup u javnosti od strane uposlenika pravosudne institucije, koji se odnosio na saopštenje povodom donošenja presude od posebnog interesa za javnost.
U nastavku je prikazan broj istupa u javnosti nosilaca pravosudnih funkcija, ukupno i po funkciji:

Grafikon 4: Prikaz istupa u javnosti nosilaca pravosudnih funkcija

[bookmark: _Toc229748334]1.4. Evidencija o prijavama i izrečenim disciplinskim mjerama protiv osoblja koje radi pod nadzorom NPF

Evidencije o prijavama i izrečenim disciplinskim mjerama protiv osoblja koje radi pod nadzorom nosilaca pravosudne funkcije dostavilo je 7 pravosudnih institucija. Prijave su se odnosile na 10 uposlenika. Vrsta prekršaja je evidentirana pod opcijom ostalo i jedan pod javno ili privatno komentarisanje nezavršenih, odnosno predmeta u toku. 
Podaci o izrečenim disciplinskim mjerama su sljedeći: suspenzija sa radnog mjesta (1); novčana kazna (1); opomena (2); pismena opomena (1); pismeno upozorenje (1) i javna pismena opomena (2). Jedan postupak je obustavljen i u jednom postupku zaposleni je oslobođen od odgovornosti.

[bookmark: _Toc229748335]1.5 Evidencija o ostvarenoj ex parte komunikaciji NPF i uposlenika

Svaka komunikacija u vezi postupka, sa bilo kojom strankom u sporu/postupku bez prisustva druge stranke predstavlja ex parte komunikaciju prema Smjernicama o sprečavanju sukoba interesa. 
Dvije pravosudne institucije su evidentirale ex parte komunikaciju, dajući potrebne podatke koje zahtijeva evidencija. 
Na osnovu podataka dostavljenih Odjelu nije moguće sa sigurnošću utvrditi da li ostale pravosudne institucije nisu evidentirale ex parte komunikaciju ili takve komunikacije uopšte nije bilo u tim institucijama.
Od ukupno 102 pravosudne institucije, samo su dvije institucije dostavile podatak o evidentiranoj ex parte komunikaciji, što predstavlja 1,96% pravosudnih institucija koje su putem instrumenata za praćenje primjene Smjernica dostavile informacije o postojanju takve komunikacije Odjelu.
Analizirajući ovaj podatak može se doći do zaključka da je potrebno i dalje educirati kako rukovodioce pravosudnih institucija tako i NPF o sadržaju Smjernica za sprečavanje sukoba interesa u pravosuđu u dijelu koji se odnosi na ex parte komunikaciju, postupanje u slučaju ove vrste komunikacije kao i obaveze evidentiranja ovih podataka.	

[bookmark: _Toc229748336]1.6 Evidencija o prijemu poklona NPF i uposlenika

Osnovna karakteristika poklona i drugih koristi u kontekstu sukoba interesa nosilaca pravosudnih funkcija jeste da se oni daju, odnosno primaju u direktnoj ili indirektnoj vezi sa obavljanjem pravosudne dužnosti. U periodu za koji se radi analiza dvije pravosudne institucije su evidentirale prijem poklona NPF. 
Evidentirana su dva poklona, procjenjena vrijednosti za jedan poklon je 150 KM, a za drugi 300KM i poklonodavci su uredno evidentirani, kao i da su  sačinjene službene zabilješke o primljenim poklonima. S obzirom da su samo dvije pravosudne institucije evidentirale poklone i dostavile podatke Odjelu,  što je 1,96% institucija, na osnovu ovoga nije moguće donijeti konkretne zaključke.
Kao i za ex parte komunikaciju i ovdje se može izvesti zaključak da je potrebno i dalje educirati kako rukovodioce pravosudnih institucija tako i NPF o sadržaju Smjernica za sprečavanje sukoba interesa u pravosuđu u dijelu koji se odnosi poklone i druge koristi i obavezu evidentiranja ovih podataka. S napomenom da  nije potrebno u ove evidencije uključivati poklone uposlenicima jer su evidencije poklona za uposlenike pravosudnih institucija predmetom evidencija predviđenih postojećim instrumentima za praćenje primjene etičkih kodeksa i smjernica za postupanje uposlenika pravosudnih institucija.
[bookmark: _Toc229748337]2. Evidencije o obukama iz oblasti sukoba interesa i pravosudne etike
Prema dostavljenim evidencijama, Centar za edukaciju sudija i tužilaca Federacije BiH (CEST FBiH) organizovao je ukupno 5 obuka iz oblasti sukoba interesa i pravosudne etike. Obuke su obuhvatale sljedeće tematske cjeline:
· Unapređenje edukativnih modula i šema u oblasti etike i integriteta u pravosuđu
· Sudijski i tužilački integritet i disciplinska praksa
· Podrška unapređenju edukativnih šema u oblasti etike i integriteta
· Sudijska i tužilačka etika i disciplinske prakse – obuka za novoimenovane sudije i tužioce
· Značaj pravilnog prijavljivanja imovine sa aspekta etike i integriteta
Ukupno trajanje obuka iznosilo je 7 dana, a pohađalo ih je 101 sudija i 29 tužilaca.
[bookmark: _Toc229748338]Obuke organizovane od strane CEST RS u 2025. godini
Prema dostavljenim evidencijama, Centar za edukaciju sudija i tužilaca Republike Srpske (CEST RS) organizovao je ukupno 5 obuka iz oblasti sukoba interesa i pravosudne etike. Obuke su obuhvatale sljedeće tematske cjeline:
· Unapređenje edukativnih modula i šema u oblasti etike i integriteta u pravosuđu
· Sudijski i tužilački integritet i disciplinska praksa
· Uloga predsjednika sudova i glavnih tužilaca u očuvanju integriteta pravosudnih institucija
· Značaj pravilnog prijavljivanja imovine sa aspekta etike i integriteta
· Najnovija praksa disciplinskih komisija VSTV-a u vezi sa poštivanjem etičkih načela
Ukupno trajanje obuka iznosilo je 9 dana, a pohađalo ih je 57 sudija i 14 tužilaca.
Prosječna ocjena znanja nosilaca pravosudne funkcije prije obuke iz oblasti  sukoba interesa i pravosudne etike u kalendarskoj godini, Prosječna ocjena znanja nosilaca pravosudne funkcije nakon završene obuke (organizovane od strane CEST-ova) iz oblasti  sukoba interesa  i pravosudne etike i u kalendarskoj godini, nisu mogli biti izračunati s obzirom da uneseni podaci sugerišu da znanje ili nije testirano ili nije ocijenjeno. 
Što se tiče podatka o broju nosilaca pravosudne funkcije kojima je Vijeće odredilo učešće u obukama iz oblasti sukoba interesa i pravosudne etike umjesto ili uz disciplinsku mjeru u kalendarskoj godini, a koji su pohađali obuku iz oblasti sukoba interesa i pravosudne etike isti podaci nisu evidentirani.  
Uvidom u evidencije Odjela u toku 2025. godine nije izrečena niti jedna mjera učešća u programu rehabilitacije, savjetovanja i stručnog usavršavanja.


[bookmark: _Toc229748339]3. Evidencija prijava Uredu disciplinskog tužioca i evidencija izrečenih disciplinskih mjera 

Ured disciplinskog tužioca (u nastavku teksta: UDT) i Odjel redovno vode evidencije na osnovu kojih je moguće izračunati pokazatelje koji se odnose na prijave protiv nosilaca pravosudnih funkcija, disciplinske postupke, prekršaje i izrečene mjere. Podaci koji slijede, odnose se na 2025. godinu:
UDT je tokom 2025. godine, primio, odnosno po službenoj dužnosti registrovao ukupno 868 pritužbi.
Tokom 2025. godine pokrenuto je ukupno 35 disciplinskih postupaka protiv 35 nosilaca pravosudnih funkcija. Tako su disciplinski postupci pokrenuti protiv 26 sudija i 5 tužilaca, te 4 rukovodioca pravosudnih institucija (3 predsjednika suda i 1 glavnog tužioca). 

Najveći broj disciplinskih postupaka protiv sudija pokrenut je zbog sljedećih disciplinskih prekršaja propisanih članom 56. Zakona o VSTV-u BiH: 

· tačka 10. „neopravdano kašnjenje u izradi odluka ili u drugim radnjama u vezi s obavljanjem dužnosti sudije  ili bilo kakvo drugo ponovljeno nepoštivanje dužnosti sudije” – deset tužbi;
· tačka 8. „nemar ili nepažnja u vršenju službenih dužnosti” – tri tužbe;
· tačka 3. „očigledno kršenje obaveze ispravnog postupanja prema strankama u postupku, njihovim pravnim zastupnicima, svjedocima, ili drugim osobama” – dvije tužbe;
· tačka 9. „donošenje odluka kojim se očigledno krši zakon ili uporno i neopravdano kršenje pravila postupka“ – jedna tužba; 
· tačka 12. „omogućavanje vršenja dužnosti sudije osobama koje na to nisu zakonom ovlaštene“ – jedna tužba;
· tačka 22. „ponašanje u sudu i izvan suda koje šteti ugledu sudijske funkcije“ – jedna tužba;
· tačka 23. „bilo kakvo drugo ponašanje koje predstavlja ozbiljno kršenje službene dužnosti ili dovodi u pitanje povjerenje javnosti u nepristrasnost i kredibilitet sudstva“– jedna tužba; 
Prema Zakonu o izmjenama i dopunama Zakona o VSTV-u BiH, disciplinski su postupci pokrenuti po sljedećem osnovu:
· član 56. stav 1 tačka d) „neopravdano kašnjenje u izradi odluke ili procesnim radnjama“ – trinaest tužbi; 
· član 56. stav 1 tačka s) „kršenje principa Etičkog kodeksa sudija koji su doveli do narušavanja ugleda i integriteta pravosuđa, a koji ovim članom nisu propisani kao zaseban prekršaj“– sedam tužbi;
· član 56. stav 1 tačka l) „kršenje odredbi ovog zakona o dostavljanju izvještaja o imovini i interesima“ – pet tužbi i
· član 56. stav 1 tačka i) „nepostupanje, iz neopravdanih razloga, po pravilniku, odluci, naredbi ili drugom aktu Vijeća“ – jedna tužba.
Prema informacijama UDT-a, zbir ukupnih disciplinskih prekršaja ne može odgovarati broju pokrenutih disciplinskih postupaka, jer su neki disciplinski postupci pokrenuti zbog više počinjenih disciplinskih prekršaja. 
UDT je protiv tužilaca u 2025. godini pokrenuo najviše disciplinskih postupaka u vezi sa sljedećim disciplinskim prekršajima propisanim članom 57. Zakona o VSTV-u BiH: 
·  tačka 8) „nemar ili nepažnja u vršenju službenih dužnosti” – jedna tužba; 
·  tačka 22) „ponašanje u sudu ili tužilaštvu i izvan suda ili tužilaštva koje šteti ugledu 
tužilačke funkcije” – jedna tužba. 
Prema Zakonu o izmjenama i dopunama Zakona o VSTV-u BiH, disciplinski postupci protiv 
tužilaca pokrenuti su po sljedećem osnovu: 
·  član 57. stav (1) tačka d) „neopravdano kašnjenje u provođenju radnji u vezi s vršenjem funkcije tužioca“ – tri tužbe; 
·  član 57. stav (1) tačka a) „odavanje povjerljive informacije koja proizlazi iz vršenja 
funkcije tužioca“ – jedna tužba; 
·  član 57. stav (1) tačka l) „kršenje odredbi ovog zakona o dostavljanju izvještaja o 
imovini i interesima“ – jedna tužba; 
·  članak 57. stav (1) tačka i) „nepostupanje, iz neopravdanih razloga, po pravilniku, 
odluci, naredbi ili drugom aktu Vijeća” – jedna tužba; 
·  član 57. stav (1) tačka t) „kršenje principa Etičkog kodeksa tužilaca koji su doveli do narušavanja ugleda i integriteta pravosuđa, a koji ovim članom nisu propisani kao zaseban prekršaj“ – jedna tužba. 
Također, i ovdje je potrebno naglasiti da zbir ukupnih disciplinskih prekršaja ne može odgovarati broju pokrenutih disciplinskih postupaka iz prethodno navedenog razloga.













[bookmark: _Toc229748340]III Nalazi i preporuke 

Uzimajući u obzir podatke za posmatrani period 2025. godine, koje su dostavile 102 pravosudne institucije u okviru Analize evidencija za provedbu Instrumenata za praćenje primjene Smjernica za sprečavanje sukoba interesa, može se zaključiti da su sve pravosudne institucije dostavile tražene evidencije.
Dostavljene evidencije omogućavaju izračun pojedinih indikatora za institucije koje vode i dostavljaju propisane podatke. Evidencije CEST-ova omogućavaju izračunavanje indikatora koji se odnose na obuke iz oblasti pravosudne etike i sukoba interesa, dok evidencije UDT-a i Odjela omogućavaju praćenje i analizu indikatora vezanih za disciplinske prijave i disciplinske mjere.
Pravosudne institucije, kao i druge nadležne institucije uključene u provođenje Instrumenata za praćenje primjene Smjernica za sprečavanje sukoba interesa, dužne su da evidencije vode uredno, tačno, potpuno i ažurno. Rukovodioci institucija odgovorni su za kontrolu i nadzor nad tačnošću i potpunosti dostavljenih evidencija, kao i za pravovremeno dostavljanje podataka nadležnim VSTV-u BiH.
Odjel će, ukoliko dođe do saznanja o eventualnim netačnostima dostavljenih podataka i provjerama potvrdi netačnost, u zavisnosti od relevantnosti utvrđenih činjenica, kao i u slučajevima u kojim se ne dostave traženi podaci u skladu sa odredbama čl. 83. i 85. Zakona o VSTV-u BiH, informisati Ured disciplinskog tužioca i/ili organizacione jedinice Sekretarijata VSTV-a BiH, dok će informacije o utvrđenim netačnostima biti dostavljene Stalnoj komisiji za etiku, integritet i odgovornost sudija i tužilaca radi informisanja.
Radi dosljedne obrade podataka, pravilne primjene Smjernica za sprečavanje sukoba interesa u pravosuđu, kao i unapređenja kvaliteta evidencija i njihovog vođenja, daju se sljedeće preporuke:
· osigurati praćenje potencijalnog i stvarnog sukoba interesa kroz evidencije. Ovo podrazumijeva situacije kada postupanje NPF u predmetima može izazvati sumnju kod objektivnog posmatrača u sukob interesa. Preporučuje se da pravosudne institucije dostavljaju podatke o broju predmeta u kojima nije podnesen zahtjev za izuzeće, ali je zbog postojanja okolnosti poznatih NPF ili rukovodiocu institucije izvršena presignacija predmeta drugom sudiji ili je predmet proslijeđen drugoj instituciji. Ovakve situacije trebale bi se razmatrati na kolegijima, a doneseni zaključci evidentirati u CMS sistemu prilikom presignacije predmeta; 
· osigurati kontinuiranu edukaciju NPF o Smjernicama za sprečavanje sukoba interesa u pravosuđu, s posebnim naglaskom na dodatne aktivnosti, prihvatanje poklona i drugih koristi, ex parte komunikaciju, javne istupe i sukob interesa; 
· osigurati edukaciju i kontinuirano informisanje rukovodilaca pravosudnih institucija, kao i rukovodilaca drugih nadležnih institucija (CEST-ovi, UDT), o obavezama koje proizlaze iz Smjernica za sprečavanje sukoba interesa u pravosuđu, korištenju Instrumenata za praćenje primjene Smjernica i relevantnim zaključcima VSTV-a BiH i 
· organizovati edukaciju za osobe zadužene za vođenje i dostavljanje evidencija radi osiguranja tačnog, potpunog i dosljednog unosa podataka, te smanjenja rizika od pogrešnog unosa i narušavanja pouzdanosti evidencija. 
Izuzeća nosilaca pravosudnih funkcija

Broj zahtjeva za izuzeće	Izuzeća u svim pravosudnim institucijama	Izuzeća u sudovima	Izuzeća u tužilaštvima	1981	1781	200	Broj usvojenih zahtjeva za izuzeće	Izuzeća u svim pravosudnim institucijama	Izuzeća u sudovima	Izuzeća u tužilaštvima	1267	1180	81	Broj odbačenih/odbijenih zahtjeva	Izuzeća u svim pravosudnim institucijama	Izuzeća u sudovima	Izuzeća u tužilaštvima	677	575	102	Broj zahtjeva podnesen od strane NPF	Izuzeća u svim pravosudnim institucijama	Izuzeća u sudovima	Izuzeća u tužilaštvima	1224	1129	95	Broj zahtjeva o kojima nije odlučeno	Izuzeća u svim pravosudnim institucijama	Izuzeća u sudovima	Izuzeća u tužilaštvima	14	Broj zahtjeva za koje nije dostavljen ishod postupka	Izuzeća u svim pravosudnim institucijama	Izuzeća u sudovima	Izuzeća u tužilaštvima	29	



Broj sudija koji su imali dodatne aktivnosti	Ukupno	Osnovni sud Brčko distrikta BiH	Osnovni sudovi	Općinski sudovi	Privredni sudovi	Viši privredni sud u Banja Luci	Okružni sudovi	Kantonalni sudovi	Apelacioni sud Brčko distrikta BiH	Sud BiH	Vrhovni sud Republike srpske	Vrhovni sud Federacije BiH	99	0	3	20	0	0	17	20	0	10	12	17	Ukupan broj dodatnih aktivnosti koje se sudije obavile	Ukupno	Osnovni sud Brčko distrikta BiH	Osnovni sudovi	Općinski sudovi	Privredni sudovi	Viši privredni sud u Banja Luci	Okružni sudovi	Kantonalni sudovi	Apelacioni sud Brčko distrikta BiH	Sud BiH	Vrhovni sud Republike srpske	Vrhovni sud Federacije BiH	317	0	12	36	0	0	51	84	0	23	24	87	Ukupan broj sudija	Ukupno	Osnovni sud Brčko distrikta BiH	Osnovni sudovi	Općinski sudovi	Privredni sudovi	Viši privredni sud u Banja Luci	Okružni sudovi	Kantonalni sudovi	Apelacioni sud Brčko distrikta BiH	Sud BiH	Vrhovni sud Republike srpske	Vrhovni sud Federacije BiH	1025	18	202	429	30	7	67	146	7	45	25	49	



Broj tužilaca koji su imali dodatne aktivnosti	Ukupno	Okružna javna tužilaštva	Kantonalna tužilaštva	Tužilaštvo Brčko distrikta BiH	Republičko tužilaštvo RS	Federalno tužilaštvo FBiH	Tužilaštvo BiH	50	9	24	0	7	2	8	Ukupan broj dodatnih aktivnosti koje su tužioci obavile	Ukupno	Okružna javna tužilaštva	Kantonalna tužilaštva	Tužilaštvo Brčko distrikta BiH	Republičko tužilaštvo RS	Federalno tužilaštvo FBiH	Tužilaštvo BiH	133	21	73	0	12	4	23	Ukupan broj tužilaca 	Ukupno	Okružna javna tužilaštva	Kantonalna tužilaštva	Tužilaštvo Brčko distrikta BiH	Republičko tužilaštvo RS	Federalno tužilaštvo FBiH	Tužilaštvo BiH	352	76	187	6	14	21	48	



Ukupan broj pravosudnih institucija/broj Pravosudnih institucija koje su imale istupe u javnost	
Broj pravosudnih institucija koji je prikazao istup u javnosti 	Istupi u javnost za sudove	Istupi u javnost za tužilaštva	29	13	16	Broj sudova koji istupaju u javnost/Broj istupa u javnost	
Broj pravosudnih institucija koji je prikazao istup u javnosti 	Istupi u javnost za sudove	Istupi u javnost za tužilaštva	111	26	85	Broj tužilaštava koja istupaju u javnost/Broj NPF koji istupaju u javnost	
Broj pravosudnih institucija koji je prikazao istup u javnosti 	Istupi u javnost za sudove	Istupi u javnost za tužilaštva	49	25	24	

